
ՀՈՒՆԻՍԻ 30-Ի N 978-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ 
ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
«Կրթության մասին» Հայաստանի Հանրապետության օրենքի 42-րդ հոդվածի 2-րդ մասին, «Բարձրագույն և հետբուհական մասնագիտական կրթության մասին» Հայաստանի Հանրապետության օրենքի 21-րդ հոդվածի 1-ին մասի 3-րդ ենթակետին  և «Նախնական մասնագիտական (արհեստագործական) և միջին մասնագիտական կրթության մասին» Հայաստանի Հանրապետության օրենքի 15-րդ հոդվածի 7-րդ մասին համապատասխան՝ Հայաստանի Հանրապետության կառավարությունը որոշում է. 

1. Հայաստանի Հանրապետության կառավարության 2011 թվականի հունիսի 30-ի «Հայաստանի Հանրապետությունում մասնագիտական կրթական ծրագրեր իրականացնող ուսումնական հաստատությունների և դրանց մասնագիտությունների պետական հավատարմագրման կարգը հաստատելու և Հայաստանի Հանրապետության կառավարության 2000 թվականի հուլիսի 7-ի N 372 որոշումն ուժը կորցրած ճանաչելու մասին» N978-Ն որոշման հավելվածում կատարել հետևյալ լրացումը և փոփոխությունները`

    1) որոշման հավելվածի` 
ա.3-րդ կետը լրացնել հետևյալ պարբերությամբ.

<<Սույն կարգի դրույթներին համապատասխան ինստիտուցիոնալ հավատարմագրման գործընթացին մասնակցելու համար ուսումնական հաստատությունները պետք է դիմեն մինչև 2018 թվականի դեկտեմբերի 30-ը>>.
բ. 12-րդ կետը շարադրել հետևյալ խմբագրությամբ.

«12. Ինստիտուցիոնալ հավատարմագիրը տրվում է 4 կամ 6 տարի ժամկետով:

Ուսումնական հաստատությունը ստանում է հավատարմագրում 4 տարի ժամկետով, եթե փորձագիտական զեկույցում նշված թերություններն ոչ էական են՝ ցածր ռիսկայնությամբ, ոչ հրատապ և կարող են վերացվել 4 տարվա ընթացքում: 4 տարի ժամկետով հավատարմագրում շնորհելու որոշման հրապարակումից հետո՝ երկամսյա ժամկետում, ուսումնական հաստատությունն ՈԱԱԿ-ին է  ներկայացնում փորձագիտական զեկույցում նշված թերությունների վերացման գործողությունների հաստատության կողմից հաստատված ծրագիրը և համապատասխան ժամանակացույցը:

Հավատարմագրում ստացած ուսումնական հաստատությունը 2 տարին մեկ անգամ պարտավոր է իրականացնել ինստիտուցիոնալ ներքին գնահատում և արդյունքները ներկայացնել ՈԱԱԿ:».
գ. 12.1-րդ կետը շարադրել հետևյալ խմբագրությամբ.

«12.1. Պայմանական ինստիտուցիոնալ հավատարմագրում տրվում է 2 տարի ժամկետով, եթե փորձագիտական զեկույցում նշված թերություններն էական են՝ բարձր ռիսկայնությամբ, և դրանց վերացումը հրատապ, սակայն դրանք կարող են վերացվել 2 տարվա ընթացքում:  2 տարի ժամկետով պայմանական հավատարմագրում շնորհելու որոշման հրապարակումից հետո՝ երկամսյա ժամկետում, ուսումնական հաստատությունն ՈԱԱԿ-ին է  ներկայացնում փորձագիտական զեկույցում նշված թերությունների վերացման գործողությունների հաստատության կողմից հաստատված ծրագիրը և համապատասխան ժամանակացույցը:».

դ. 13-րդ կետում «պայմանական հավատարմագրման ժամկետի ավարտից հետո» բառերը փոխարինել «2 տարի հետո» բառերով:

2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀՀ կրթության և գիտության նախարար Արմեն Աշոտյան

ՀԻՄՆԱՎՈՐՈՒՄ

ՀՀ ԿԱՌԱՎԱՐՈՒԹՅԱՆ << ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՀՈՒՆԻՍԻ 30-Ի N 978-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ >>  ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
Անհրաժեշտությունը.

Բարձրագույն ուսումնական հաստատությունների փորձնական ենթակառուցվածքային հավատարմագրման գործընթացների արդյունքների վերլուծությամբ ի հայտ է եկել հավատարմագրման կարգում որոշ փոփոխություններ կատարելու անհրաժեշտություն: 
Ընթացիկ իրավիճակը և խնդիրները.

Գործող պետական հավատարմագրման կարգում հստակեցված չեն պայմանական ինստիտուցիոնալ հավատարմագրման տարբեր ժամկետների հիմնավորումները, ինչը կարող է խոչընդոտել հավատարմագրման գործընթացի արդյունավետ կազմակերպմանը և բուհերի զարգացմանը:
Կարգավորման նպատակը և բնույթը

Նախագծի նպատակն է բարելավել մասնագիտական ուսումնական հաստատությունների պետական հավատարմագրման գործընթացը, մասնավորապես հստակեցնել ինստիտուցիոնալ հավատարմագրման (այդ թվում` պայմանական) հիմքերը և ժամկետները: Ինստիտուցիոնալ հավատարմագիրը տրվելու է 4 կամ 6 տարի ժամկետով: 4 տարի ժամկետի դեպքում փորձագիտական զեկույցում նշված թերությունները պետք է լինեն ոչ էական՝ ցածր ռիսկայնությամբ, ոչ հրատապ և վերացվեն 4 տարվա ընթացքում: 4 տարի ժամկետով հավատարմագրում շնորհելու որոշման հրապարակումից հետո՝ երկամսյա ժամկետում, ուսումնական հաստատությունն ՈԱԱԿ-ին է  ներկայացնելու փորձագիտական զեկույցում նշված թերությունների վերացման գործողությունների հաստատության կողմից հաստատված ծրագիրը և համապատասխան ժամանակացույցը: 
Հավատարմագրում ստացած ուսումնական հաստատությունը 2 տարին մեկ անգամ պարտավոր է իրականացնել ինստիտուցիոնալ ներքին գնահատում և արդյունքները ներկայացնել ՈԱԱԿ:
Պայմանական ինստիտուցիոնալ հավատարմագրում տրվելու է 2 տարի ժամկետով, եթե փորձագիտական զեկույցում նշված թերություններն էական են՝ բարձր ռիսկայնությամբ, և դրանց վերացումը հրատապ, սակայն դրանք կարող են վերացվել 2 տարվա ընթացքում:  2 տարի ժամկետով պայմանական հավատարմագրում շնորհելու որոշման հրապարակումից հետո՝ երկամսյա ժամկետում, ուսումնական հաստատությունն ՈԱԱԿ-ին է  ներկայացնելու փորձագիտական զեկույցում նշված թերությունների վերացման գործողությունների հաստատության կողմից հաստատված ծրագիրը և համապատասխան ժամանակացույցը:

         Նախագծի մշակման գործընթացում ներգրավված մարմինները.

         ՀՀ կրթության և գիտության նախարարություն:

         <<Մասնագիտական կրթության որակի ապահովման ազգային կենտրոն>>   հիմնադրամ:

        Ակնկալվող արդյունքը

Սույն նախագծի ընդունումը հնարավորություն կընձեռի պարզեցնել, հստակեցնել և լիարժեք գործնական փուլ տեղափոխել մասնագիտական ուսումնական հաստատությունների պետական հավատարմագրման գործընթացը:
	Տեղեկանք
ՀՀ կառավարության <<Հայաստանի Հանրապետության կառավարության  2011 թվականի հունիսի 30-ի N 978-Ն որոշման մեջ լրացում և  փոփոխություններ  կատարելու մասին>> որոշման նախագծի ընդունման առնչությամբ պետական կամ տեղական ինքնակառավարման բյուջեների վրա ազդեցության մասին



	Որոշման ընդունման կապակցությամբ պետական բյուջեում կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:


	Տեղեկանք
ՀՀ կառավարության <<Հայաստանի Հանրապետության կառավարության  2011 թվականի հունիսի 30-ի N 978-Ն որոշման մեջ լրացում և  փոփոխություններ  կատարելու մասին>> որոշման նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին



	1.
	ՀՀ կառավարության որոշման նախագծի մասին ընդունման առնչությամբ այլ իրավական ակտերում փոփոխությունների և/կամ լրացումների անհրաժեշտությունը բացակայում է:

	2.
	ՀՀ կառավարության որոշման նախագիծը չի հակասում միջազգային պայմանագրերով ստանձնած պարտավորություններին: 

























































































































































